ԼՂՀ ՖԻՆԱՆՍՆԵՐԻ ԵՎ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆԸ ՊԱՐԶԱԲԱՆՈՒՄ Է
Հաշվի առնելով ԼՂՀ պետական մարմինների ծառայողական ավտոմեքենաների շահագործման և սպասարկման ընթացքում օգտագործվող վառելիքի ծախսի չափերի հաշվարկման վերաբերյալ ԼՂՀ ֆինանսների և էկոնոմիկայի նախարարությանն ուղղվող բազմաթիվ հարցերը` ԼՂՀ ֆինանսների և էկոնոմիկայի նախարարությունը պարզաբանում է պետական մարմինների ծառայողական ավտոմեքենաների շահագործման և սպասարկման ընթացքում օգտագործվող վառելիքի ծախսի չափերի հաշվարկման վերաբերյալ անհրաժեշտ հիմնական մոտեցումները:

Լեռնային Ղարաբաղի Հանրապետության պետական մարմինների ծառայողական ավտոմեքենաների շահագործման և սպասարկման ընթացքում օգտագործվող վառելիքի  ծախսի չափերի հաշվարկման գործընթացը կանոնակարգվում է ԼՂՀ կառավարության 2008 թվականի հոկտեմբերի 28-ի թիվ 713 որոշմամբ: Վերոհիշյալ որոշումը (փոփոխություններով և լրացումներով հանդերձ) տեղադրված է ԼՂՀ ֆինանսների և էկոնոմիկայի նախարարության www.mfe-nkr.am պաշտոնական կայքի «Օրենսդրություն» բաժնում:
Վառելիքի ծախսի չափերի հաշվարկման համար օգտագործվում են որոշմամբ սահմանված բազային նորմաները 100 կմ վազքի համար: 

Վառելիքի ծախսի նորմաներն ավելացվում են՝
· ձմեռային ժամանակահատվածում (90օր) ավտոմեքենայի և մոտոցիկլետի աշխատանքի ընթացքում՝ 10%.

· նոր և հիմնական նորոգում անցած ավտոմեքենաների և մոտոցիկլետների առաջին հազար կիլոմետր վազքի դեպքում՝  10%,

· շահագործման մեջ 8 տարվանից ավելի գտնվելու դեպքում՝ 5%:
Միաժամանակ մի քանի ուղղիչ գործակիցներ կիրառելու դեպքում վառելիքի ծախսի նորմայի մեծությունը սահմանվում է՝ հաշվի առնելով դրանց գումարի մեծությունը:
Այն  դեպքում, երբ պետական մարմիններում կամ նրանց ենթակայության տակ գտնվող մարմիններում կան այնպիսի ավտոմեքենաներ, որոնք ընդգրկված չեն որոշման մեջ կամ նոր մոդելների ու մոդիֆիկացիաների են, ապա նրանց լիազոր մարմինը ԼՂՀ ֆինանսների և էկոնոմիկայի նախարարության համաձայնեցմանն է ներկայացնում գրություն` ավտոմեքենայի համար համապատասխան վառելիքի ծախսի ժամանակավոր նորմա (մեկ տարի ժամկետով) սահմանելու նպատակով: 
Գրության մեջ նշվում են՝
· ավտոմեքենայի մակնիշը և մոդելը.
· շարժիչի ծավալը.

· շարժիչի հզորությունը.

· փոխանցման տուփի ձևը.

· փոխանցման քանակը.

· շարժակի տեսակը.

· վառելիքի տեսակը.
· թողարկման տարեթիվը :
Գրությանը կից ներկայացվում են՝
· ավտոմեքենայի տեխնիկական անձնագիրը.

· ավտոմեքենայի շահագործման գիրքը:
Սեղմված բնական կամ հեղուկացված նավթային գազով աշխատող գազաբալոնային ավտոմեքենաների համար վառելիքի ծախսի նորմաները հաշվարկվում են որոշմամբ սահմանված բենզինի ծախսի նորմաների հիման վրա` վերահաշվարկված հետևյալ հարաբերակցությամբ.



           =


=



=
Սեղմված բնական կամ հեղուկացված նավթային գազով աշխատող գազաբալոնային ավտոմեքենաների գազի նորմավորված ծախսին ի հավելում թույլատրվում է նաև բենզինի կամ դիզելային վառելիքի լրացուցիչ ծախս հետևյալ դեպքերում՝
· տեխնիկական ներգործություն իրականացնելու նպատակով վերանորոգման տեղամաս մտնելու և դուրս գալու դեպքում` ամսական 5լ՝ մեկ գազաբալոնային ավտոմեքենայի համար, 
· ձմեռային ժամանակահատվածում (90 օր) գազաբալոնային ավտոմեքենայի շարժիչի գործարկման համար՝  ամսական 10լ՝ մեկ ավտոմոբիլի հաշվով:
Նշված բոլոր դեպքերում գազաբալոնային ավտոմեքենաների հեղուկ վառելիքի ծախսի նորմավորումն իրականացվում է համապատասխան բազային բենզինային ավտոմեքենաների համար սահմանված չափերով:
1լ բենզին








1մ3 սեղմված բնական գազ





0.75կգ սեղմված բնական գազ





1լ բենզին





1.22մ3 հեղուկացված նավթային գազ








